
贈寫真何充秀才

作者：蘇軾　北宋

本作品收錄於《集註分類東坡先生詩 (四部叢刊本)/卷第11》和《聲畫集 (四庫全書本)

/卷3》以及《古今事文類聚 (四庫全書本)/前集卷41》

君不見潞州別駕眼如電，左手挂弓橫撚箭。

又不見雪中騎驢孟浩然，皺眉吟詩肩聳山。

饑寒富貴兩安在，空有遺像留人間。

此身常擬同外物，浮雲變化無蹤跡。

問君何苦寫我真，君言好之聊自適。

黃冠野服山家容，意欲置我山巖中。

勲名將相今何限，往寫褒公與鄂公。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

